भारत सरकार
महिला एवं बाल विकास मंत्रालय
राज्‍य सभा
अतारांकित प्रश्‍न संख्‍या 1754
दिनांक 27 दिसंबर, 2018 को उत्‍तर के लिए
तमिलनाडु में निराश्रित महिलाएं
1754. डा॰ वी॰ मैत्रेयन: 
क्या महिला एवं बाल विकास मंत्री यह बताने की कृपा करेंगे किः
(क) 
क्या सरकार के पास तमिलनाडु में निराश्रित महिलाओं, विधवाओं, अनाथ बच्चों के विकास हेतु कोई विशेष परियोजनाएं और योजनाएं हैं और यदि हां, तो तत्संबंधी ब्यौरा क्या है;
(ख) 
विगत तीन वर्षों के दौरान कुल आवंटित और संवितरित की गई राशि कितनी है;
(ग) 
क्या सरकार ने उस राज्य में बेसहारा महिलाओं, विधवाओं, अनाथ बच्चों को सहायता प्रदान करने और उनके सामाजिक-आर्थिक विकास के लिए कोई प्रभावी कदम उठाये हैं; और
(घ) 
यदि हां, तो तत्संबंधी ब्यौरा क्या है ?
उत्‍तर
  डा. वीरेन्‍द्र कुमार                        महिला एवं बाल विकास मंत्रालय में राज्‍य मंत्री
(क)
महिला और बाल विकास मंत्रालय, स्‍वाधार गृह स्‍कीम को कार्यान्वित कर रहा है जिसका लक्ष्‍य दुर्भाग्यपूर्ण परिस्थितियों की पीड़ित ऐसी महिलाएं है जिन्हें पुनर्वास के लिए संस्थागत मदद की आवश्यकता होती है ताकि वे अपना जीवन सम्मानपूर्वक व्‍यतीत कर सकें । इस स्‍कीम में निराश्रित महिलाओं, जिसमें विधवाएँ भी शामिल हैं,   के लिए आश्रय, भोजन, कपड़े और स्वास्थ्य के साथ-साथ आर्थिक और सामाजिक सुरक्षा प्रदान करने की परिकल्पना की गई है । केंद्र सरकार किशोर न्याय (बच्चों की देखभाल और संरक्षण) अधिनियम, 2015 के क्रियान्वयन और देखभाल एवं संरक्षण के जरूरतमंद बच्‍चों, जिसमें अनाथ / परित्यक्त / बेसहारा छोड़ दिए गए बच्चे शामिल हैं, के समग्र विकास के लिए निरापद और सुरक्षित वातावरण सृजित करने के उद्देश्‍य से वर्ष 2009-10 से  बाल संरक्षण सेवाएं (पूर्ववर्ती एकीकृत बाल संरक्षण स्‍कीम) नामक एक केंद्र द्वारा प्रायोजित स्‍कीम चला रही है । इस योजना के तहत विभिन्न प्रकार के बाल गृहों और राज्‍य दत्‍तकग्रहण एजेंसियों (एसएए) की स्थापना, उन्नयन और रखरखाव के लिए राज्य सरकारों / संघ राज्‍य क्षेत्रों को शेयरिंग पैटर्न पर वित्तीय सहायता प्रदान की जाती है । नियम,  अन्‍य बातों के साथ-साथ भौतिक अवसंरचना, कपड़े, बिस्तर, पोषण और आहार के साथ-साथ पुनर्वास उपायों जैसे शिक्षा, व्यावसायिक प्रशिक्षण, परामर्श आदि के लिए मानक निर्दिष्ट करते हैं ।  
(ख) से (घ) : 
तमिलनाडु की राज्‍य सरकार के लिए स्‍वाधार गृह स्‍कीम और बाल संरक्षण सेवाओं के अन्‍तर्गत्  विगत तीन वर्षों के दौरान संवितरित कुल राशि इस प्रकार है : 
                                                                                                                             (रूपए लाखों में )

	स्‍कीम का नाम
	2015-16
	2016-17
	2017-18

	
	निर्मुक्‍त राशि 
	निर्मुक्‍त राशि
	निर्मुक्‍त राशि

	स्‍वाधार गृह स्‍कीम 
	12.48
	247.22
	280.07

	बाल संरक्षण सेवाएं 
	825.04
	13039.37
	2013.12

